
内容概要

　　余素不解医，读刀圭书辄不能终卷，非忽之也，以其为道精深密微，非浅人所可意窥，非躁心所
可尝试。
又自度聪明才力皆有所不暇给，计惟节之于起居食饮之常，谨之于四时六气之辨，于以闲嗜欲，颐情
志，顺性命，以托赋于天，至谈医则不敢知，诚重之也，诚难之也。
忆曩在都中，吴航陈修园先生以名孝廉宰畿辅，医名震日下。
尝奉檄勘灾恒山，时水诊之后，疾疫大作，先生采时方百余首，刊示医者，如法诊治，全活无数，仁
心仁术，其施溥矣。
后三十余载，余返自都门，与修《全闽通志》，广搜著述家言。

章节摘录

版权页：心脉之上，则为胸膈，胸膈痛乃上焦失职，不能如雾露之溉，则胸痹而痛，薤白、蒌仁、贝
母、豆蔻之药，可以开胸痹以止痛。
两乳之间，则为膺胸，膺胸痛者，乃肝血内虚，气不充于期门，致冲任之血，不能从膺胸而散则痛，
当归、白芍、红花、银花、续断、木香之药，可和气血而止痛。
有中脘作痛，手不可近者。
夫手不可近，乃内外不和，外则寒气凝于皮毛，内则垢浊停于中脘，当审其体之虚实而施治，莫若以
灯草当痛处，爆十余点，则寒结去而内外通，便不痛矣。
有中脘之下，当阳明胃土之间，时痛时止者，乃中土虚而胃气不和，若行血消泄之剂服之过多，便宜
温补，但以手重按之，则痛稍平，此中土内虚，虚而且寒之明验也。
宜香砂理中汤。
乳下两旁，胸骨尽处痛者，乃上下阴阳不和，少阳枢转不利也，伤寒病中每多此痛，当助其枢转，和
其气血，上下通调则愈矣。

编辑推荐

《医学从众录》是中医经典文库掌中宝丛书之一。

